
s. МАТТЁ.



19 Orbi: perchè cose l’è da ciü, l’offerta, o l’artâ
ch’a santifica l’offerta?

20 Dunque chi züa per l’artâ, züa per l’artа e per
tütte e cose che ghe sun sciü.

21 E chiunque züa pe u tempiu, züa pe u tempiu e
per quellu cu gh’abita.

22 E chi züa pe u sê züa pè u tronu de Diu e per
quellu che ghe sta assettòu sciü.

23 Guai a vuì, Scribi e Farizei ipocriti, che paghæ a
decima da menta e dell’anexu e du cumin, e eì lasciòu
ê cose ciü importanti da lezze, a giüstisia, a mizericordia e
a fede. Bezeugnava fâ queste cose, e nu lasciâ quell’âtre.

24 Guidde orbe che cuæ ünha sinsaa, e cullæ ün
camællu.

25 Guai a vuì, Scribi e Farizei ipocriti: perchè lavæ
u defeua du gottu e du piattu, e de dentru poi seì pin de
ladrunissi e de spurcisia.

26 Orbu de Farizèu, primma lava u de drentu du
gottu e du piattu, perchè anche u de feua u divente nettu.

27 Guai a vuì, Scribi e Farizei ipocriti: perchè seì cumme ê sepurtüe ingianchìe che de feua pân belle â gente,
ma dentru sun pinhe d’osse de morti e de tütte ê purcaie.

28 Cuscì anche vuiâtri de feua paî giüsti a i ommi,
ma dentru sei pin d’ipocrixia e d’iniquitæ.

